
লজ্জা পাই খটাসুৰ নাহি স্মৃতি জ্ঞান।

মাৰিলেক দ্ৰৌপদীক ছাপৰেক টান॥

তযু পঞ্চপতি একে লগে ভৈলা হত।

তোৰ এত মান মত্ত মোহোৰ হাতত॥৯৫

এহি বুলি হাতত ধৰিলে খেদি যাই।

দ্ৰৌপদীয়ো লাঠি মাৰিলন্ত ছেগ চাই॥

লাঠি পায় অসুৰেও গুণন্ত মনত।

জানিলো হুইবে মৃত্যু বনিতা [১] হাতত॥৯৬

ব্ৰহ্মা বৰ দিয়া ইটো কহে বিদ্যমান।

পুৰুষ যুদ্ধত হাৰ নহে কদাচন॥

নাৰীয়ে সহিত যুদ্ধ মিলে যি বেলাত।

সেহি বেলা তোহোৰ হুইবে কন্ধপাত॥৯৭

আজি যোনো সেহি কথা হুইবে সাম্ফল।

এহি ভাবি অসুৰৰ মনত বিকল॥

মনে গুণি বোলে মই আৰ কিবা চাওঁ।

মাৰি দ্ৰৌপদীক আজি সমূলে পঠাওঁ॥৯৮

ইহাক মাৰন্তে মোৰ কিবা হৈবো ছাই।

এহি বুলি আস্ফালিয়া ক্ৰোধে খেদি যায়॥

দ্ৰৌপদীক চাপৰ মাৰিলা অতি বৰে।

স্তম্ভিত হইয়া দেৱী বিষ্ণু বিষ্ণু স্মৰে॥৯৯








	↑ বণিতা—তিৰোতা।

